
paffagere, pour leur procurer vne vie eternelle, ma
conclufion prife fans grandes oppofitions de mon
efprit, i'appelle I'vn des Hiroquois qui eftoient reftez
a la garde des prifonniers. Celuy-cy m'ayant apper-
ceu, n'ofa m'aborder craignant quelque embufche:
approche, luy dis-ie, ne crains point, conduits moy
aupres du Francois & des Hurons que vous tenez
captifs. II s'aduance, & m'ayant faifi il me mit au
nombre de ceux que la terre appelle miferables.
I'embraffay tendrement le Francois & luy dis, mon
cher frere, Dieu nous traite d'vne fafon eflrange,
mais il eft le maiftre & il a fait ce que fes yeux ont
iuge le meilleur, il a fuiuy fon bon plaiGr, que fon
faint Nom foit beny pour iamais. Ce bon ieune
homme fe confefla fur 1'heure, luy ayant donne 1'ab-
folution, i'aborde les Hurons, ie les inftruy & les
baptife, & comme & tous momens ceux qui pourfui-
uoiet les fuyards en ramenoient quelques-vns, ie les
confeffois [63] faifant Chreftiens ceux qui ne 1'eftoient
pas. Enfin on amena ce braue Capitaine Chreftien,
nome Euftache, lequel m'ayant apperceu, s'efcria:
ah! mon Pere, ie vous auois iure & protefte que ie
viurois ou mourrois auec vous. Sa veue me tranfper-
9ant le coaur, ie ne me fouuiens pas des paroles que
ie luy dis. Vn autre Fransois nomme Guillaume
Couture, voyant que les Hurons lafchoient pied, fe
fauua comme eux dans ces grandes forefts, & comme
il eftoit agile il fut bien-toft hors des prifes de 1'en-
nemy: mais vn remord 1'ayant faifi de ce qu'il auoit
abandonne fon Pere & fon camarade, il s'arrefte tout
court deliberant a part foy s'il pafferoit outre, ou s'il
retourneroit fur fes brifees; la crainte d'eftre tenu
pour vn perfide luy fait tourner vifage, il eut cinq


